
Shri Bhairava Ashtakam

ಶ್ರೀಭೈರವಾಷ್ಟಕಂ

.. ಶ್ರೀಗಣೇಶಾಯ ನಮಃ ..
.. ಶ್ರೀಉಮಾಮಹೇಶ್ವರಾಭ್ಯಾಂ ನಮಃ ..
.. ಶ್ರೀಗುರವೇ ನಮಃ ..
.. ಶ್ರೀಭೈರವಾಯ ನಮಃ ..
ಸಕಲಕಲುಷಹಾರೀ ಧೂರ್ತದುಷ್ಟಾಂತಕಾರೀ
ಸುಚಿರಚರಿತಚಾರೀ ಮುಂಡಮೌಂಜೀಪ್ರಚಾರೀ .

ಕರಕಲಿತಕಪಾಲೀ ಕುಂಡಲೀ ದಂಡಪಾಣಿಃ
ಸ ಭವತು ಸುಖಕಾರೀ ಭೈರವೋ ಭಾವಹಾರೀ .. 1..

ವಿವಿಧರಾಸವಿಲಾಸವಿಲಾಸಿತಂ ನವವಧೂರವಧೂತಪರಾಕ್ರಮಂ .

ಮದವಿಧೂಣಿತಗೋಷ್ಪದಗೋಷ್ಪದಂ ಭವಪದಂ ಸತತಂ ಸತತಂ ಸ್ಮರೇ .. 2..

ಅಮಲಕಮಲನೇತ್ರಂ ಚಾರುಚಂದ್ರಾವತಂಸಂ
ಸಕಲಗುಣಗರಿಷ್ಠಂ ಕಾಮಿನೀಕಾಮರೂಪಂ .

ಪರಿಹೃತಪರಿತಾಪಂ ಡಾಕಿನೀನಾಶಹೇತುಂ
ಭಜ ಜನ ಶಿವರೂಪಂ ಭೈರವಂ ಭೂತನಾಥಂ .. 3..

ಸಬಲಬಲವಿಘಾತಂ ಕ್ಷೇತ್ರಪಾಲೈಕಪಾಲಂ
ವಿಕಟಕಟಿಕರಾಲಂ ಹ್ಯಟ್ಟಹಾಸಂ ವಿಶಾಲಂ .

ಕರಗತಕರವಾಲಂ ನಾಗಯಜ್ಞೋಪವೀತಂ
ಭಜ ಜನ ಶಿವರೂಪಂ ಭೈರವಂ ಭೂತನಾಥಂ .. 4..

ಭವಭಯಪರಿಹಾರಂಯೋಗಿನೀತ್ರಾಸಕಾರಂ
ಸಕಲಸುರಗಣೇಶಂ ಚಾರುಚಂದ್ರಾರ್ಕನೇತ್ರಂ .

ಮುಕುಟರುಚಿರಭಾಲಂ ಮುಕ್ತಮಾಲಂ ವಿಶಾಲಂ
ಭಜ ಜನ ಶಿವರೂಪಂ ಭೈರವಂ ಭೂತನಾಥಂ .. 5..

ಚತುರ್ಭುಜಂ ಶಂಖಗದಾಧರಾಯುಧಂ
ಪೀತಾಂಬರಂ ಸಾಂದ್ರಪಯೋದಸೌಭಗಂ .

ಶ್ರೀವತ್ಸಲಕ್ಷ್ಮೀಂ ಗಲಶೋಭಿಕೌಸ್ತುಭಂ
ಶೀಲಪ್ರದಂ ಶಂಕರರಕ್ಷಣಂ ಭಜೇ .. 6..

ಲೋಕಾಭಿರಾಮಂ ಭುವನಾಭಿರಾಮಂ
ಪ್ರಿಯಾಭಿರಾಮಂಯಶಸಾಭಿರಾಮಂ .

ಕೀರ್ತ್ಯಾಭಿರಾಮಂ ತಪಸಾಽಭಿರಾಮಂ
ತಂ ಭೂತನಾಥಂ ಶರಣಂ ಪ್ರಪದ್ಯೇ .. 7..

ಆದ್ಯಂ ಬ್ರಹ್ಮಸನಾತನಂ ಶುಚಿಪರಂ ಸಿದ್ಧಿಪ್ರದಂ ಕಾಮದಂ
ಸೇವ್ಯಂ ಭಕ್ತಿಸಮನ್ವಿತಂ ಹರಿಹರೈಃ ಸಹಂ ಸಾಧುಭಿಃ .
ಯೋಗ್ಯಂಯೋಗವಿಚಾರಿತಂಯುಗಧರಂಯೋಗ್ಯಾನನಂಯೋಗಿನಂ
ವಂದೇಽಹಂ ಸಕಲಂ ಕಲಂಕರಹಿತಂ ಸತ್ಸೇವಿತಂ ಭೈರವಂ .. 8..

..ಫಲಶ್ರುತಿಃ ..
ಭೈರವಾಷ್ಟಕಮಿದಂ ಪುಣ್ಯಂ ಪ್ರಾತಃಕಾಲೇ ಪಠೇನ್ನರಃ .
ದುಃಸ್ವಪ್ನನಾಶನಂ ತಸ್ಯ ವಾಂಛಿತರ್ಥಫಲಂ ಭವೇತ್ .. 9..

ರಾಜದ್ವಾರೇ ವಿವಾದೇ ಚ ಸಂಗ್ರಾಮೇ ಸಂಕಟೇತ್ತಥಾ .

ರಾಜ್ಞಾಕ್ರುದ್ಧೇನ ಚಾಽಽಜ್ಞಪ್ತೇ ಶತ್ರುಬಂಧಗತೇತಥಾ
ದಾರಿದ್ರಶ್ಚದುಃಖನಾಶಾಯ ಪಠಿತವ್ಯಂ ಸಮಾಹಿತೈಃ .
ನ ತೇಷಾಂ ಜಾಯತೇ ಕಿಂಚಿದ ದುರ್ಲಭಂ ಭುವಿ ವಾಂಛಿತಂ ..10..

..ಇತಿ ಶ್ರೀಸ್ಕಾಂದೇ ಮಹಾಪುರಾಣೇ ಪಂಚಮೇಽವಂತೀಖಂಡೇ
ಅವಂತೀಕ್ಷೇತ್ರಮಾಹಾತ್ಮ್ಯಾಽಽನ್ತರ್ಗತೇ ಶ್ರೀಭೈರವಾಷ್ಟಕಂ ಸಂಪೂರ್ಣಂ ..

Encoded and proofread by Gopal Upadhyay gopal.j.upadhyay at gmail.com

Shri Bhairava Ashtakam

pdf was typeset on September 16, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

